
Hai unha constante
na poesía de Xosé
Carlos Gómez Al-

faro (Ribadavia, 1949)
que atravesa toda a súa di-
latada produción e que
convén remarcar máis un-
ha vez: a súa impetuosa
musicalidade, o seu ritmo
feraz, a súa feroz onda ex-
pansiva. Porque detrás do
ímpeto da
súa música
r a c i o n a l
d e b ú x a s e
un mar de
plural sig-
nificación.
Por un la-
do, lugar de
traballo e
esforzo co-
munal; por
outro, con-
certo orfei-
co ofrecido
a deuses
misteriosos.
A Eros, que
goberna o
corazón, a
Tánatos, que
nos lembra
que detrás de
todo nome
aniña a sombra

dun sepulcro, o escuro
pozo do vacío. Mais ta-
mén unha ansia de trans-

cendencia guiada

pola paixón, que trata de
pór orde ao caos dos sen-
tidos, que dá sentido e co-
herencia a toda a maresía,
a todo o territorio oceáni-

co que nos circunda e
devora. De todo isto
hai en Mar aberto, que
acaba de chegar ás no-
sas mans e que obtivo
o XXII premio de poe-
sía Cidade de Ourense.

Cómpre informar ao
lector que o presente
poemario hospeda  cua-
renta e tres composi-
cións, case todas elas so-
netos, precedidas por un
prólogo de Luís González
Tosar. Tamén é necesario
indicar que case todos os
sonetos teñen unha rima
asonante e non obedecen,
portanto, a preceptos ca-
nónicos. Mesmo nalgúns
casos aparecen versos de
arte menor combinados

con outros de arte maior.
A algúns poetas de nova
pluma o soneto resúltalles
unha forma xa caduca. Pa-
ra os que amamos o poder
da súa música, non nos
cansa percorrer a marabi-
llosa melodía que atesou-
ra, cando está tan ben me-
dida como a de Xosé Car-
los Gómez Alfaro, que cla-
ma con voz trémula pola
inocencia do home e con-
tra a perversidade do desti-
no. Así podemos lelo no
primeiro soneto, onde o
escritor busca desespera-
damente os límites sagra-
dos da existencia: “Atrás,
atrás, mil ondas a bra-
mar/(mil silencios, mil
harpas, mil suturas)/nun
mar que vivifica e mais
gangrena./Agora é tempo
xa de descansar/ de tan-
tas e tan arduas singradu-
ras/á busca sempre, sem-
pre, da alba plena.”

Contra a morte do corpo,
contra a fin da existencia,
hai unha voz que o di to-
do, que no silencio expre-
sa o desexo de durar, co-
mo resposta que religa a
carne á nosa alma.

GÓMEZ ALFARO, Xosé
Carlos, Mar aberto, Ed.
Espiral Maior, A Coruña,
2007, 60 páxinas

As baleas son eses xigantes e sufridos seres mamí-
feros que nalgunha ocasión se usaron como re-
ferencia no mundo da escrita feminina en gale-

go que botara a andar baixo o verso de Xohana Torres
“Eu tamén navegar”. Logo de anos de andaina, a lite-
ratura escrita por mulleres en Galiza é un importante
fenómeno cultural . Elas van ocupando hoxe por hoxe
o espazo da crítica, dos escaparates das librarías, dos
premios literarios, do ciberespazo.... Elas enchen as
páxinas en branco superando a metáfora de Rosalía
de encher a páxina “mollando no propio sangue a du-

ra pluma”.

Exemplo deste feliz
fenómeno emerxen-
te é o  caso de Anxos
Sumai, (Catoira,
1960) unanimemen-
te recoñecida pola
crítica e polo público
lector que ve nela a
súa sensibilidade, a
súa sinceridade, a súa
proximidade, a súa
escrita que converte o
cotián en literatura
con metáforas e sími-
les do máis revelador,
o desgarro ás veces por
dentro, a escrita urba-
na, moderna, directa,
que a converten  nunha
escritora de referencia

no panorama literario
actual.

O seu laureado camiño comezou hai anos
cando no 2004 gaña o Premio da Crítica de Galicia
con Anxos de Garda, continuou co éxito de Melodías
de días usados e, logo de estar en contacto  durante
dous anos co público a través do blog de cultura gale-
ga. org e colaborar no Diario Cultural, foi recoñecida
recentemente polos editores como escritora máis des-
tacada no ano 2007. Amais, resultou ser a gañadora
do Premio Repsol YPF de narrativa breve na pasada
edición (curiosamente cun xurado integrado exclusi-
vamente por homes), coa súa obra Así nacen as baleas,
que agora acaba de publicar a editorial Galaxia.

Neste caso, as baleas son o obxeto de estudo de Nena,
unha xove bióloga mariña narradora e protagonista
do relato que volve a casa e reencóntrase co seu pasa-
do. As baleas son tamén o recordo do seu irmán Ra-
món discapacitado psíquico que foi o único refuxio
de tenrura durante a súa infancia. O seu tamaño, o
seu colo, a súa morte e o seu corazón de catrocentos
quilos, asóciaos Nena cos mamíferos xigantes.

O relato, xénero no que se adentra por vez primeira
Anxos Sumai, vainos debullando desde o reecontro
coa familia , as circunstancias vividas para chegar á si-
tuación actual: unha nai sempre fría e distante que se
vai rompendo a medida que rompe as fotos do matri-
monio, que agarda as cartas dun marido embarcado e
perennemente ausente, que sofre a morte do fillo que
é quen daba sentido á súa existencia, o tío Cándido, de
apropiado nome, a tía Natalia e a aia Felisa, escuro
personaxe que en palabras de Nena,(así anoniman-
mente chamada sempre), recorda a un elefante “pa-
ciente pero resentido”. Unha obra que nos retrata un
mundo de sentimentos e paixóns, de liberación das
ataduras convencionais, que se adentra nas grandezas
e miserias do ser humano desde unha moi particular
visión e desde a anonimia dun lugar sen nome e uns
personaxes nomeados simplemente Pai, Nai ou Nena.

SUMAI, Anxos, Así nacen as baleas, Ed. Galaxia,
Vigo, 2007,  161 páxinas

Á canda das baleas

AViaxe a Libunca é o
volume gañador da
VI edición do pre-

mio de Literatura Infantil
e Xuvenil Raíña Lupa,
convocado pola Deputa-
ción Provincial da Coru-
ña, publicado recente-
mente pola editorial Gala-
xia. Non é unha obra estri-
tamente xuvenil, que non
se engane o público pen-
sando que é un libro para
a rapazada porque apareza
na colección “Costa Oes-
te” ou porque o seu prota-
gonista sexa un rapaz . 

A historia é basicamente
unha viaxe iniciática, un
camiño cara a unha parti-
cular Ithaca chamada Li-
bunca ao longo da cal es-
tán moi presentes todas as
nosas relacións antropoló-
xicas coas forzas sobrena-
turais. Neste sentido créa-
se todo un universo que
partindo da xeografía real
de Ferrolterra o autor po-
boa de personaxes que be-
ben daqueloutros do mes-
tre Cunqueiro. E así a cada
novo capítulo entramos
nunha realidade con enti-
dade abonda como para
ser ela soa xermolo doutra
creación literaria, e velaí
están as vedoiras, os eba-
nistas, os andadores, as
compostoras... rodeados
dunha atmosfera que aba-
la entre o realista e o máxi-
co.

Cando se lle concedeu o

premio, o xurado sinalou
que a obra está “construí-
da cunha linguaxe que fai
evidente unha estimable
ambición literaria e voca-
ción de estilo”, e non lle
faltaba razón. Neste senti-
do atopamos no ferrolán o
que noutros escritores da
literatura galega actual bo-
tamos de menos,
un discurso
limpo onde ve-
mos reflectido
o engado da
nosa lingua. E
isto provén
dunha refina-
da elaboración
do discurso
que ofrece ri-
queza léxica,
recreación fra-
seolóxica, sin-
taxe coidada de
tal xeito que
consegue a fór-
mula exacta pa-
ra nos ofrecer
algo tan difícil
de acadar como
a “naturalidade”.
E así, do mesmo
xeito que Xoán
Froilaz mestura
os metais sabia-
mente para a fa-
bricación de cata-

ventos para localizar ma-
los aires, Antonio Yáñez
mestura as palabras na súa
peculiar fabricación do
discurso literario.

Viaxe a Libunca é deses li-
bros que, ademais
da edi-

ción actual, merecerían
unha outra en gran for-
mato e con fermosas ilus-
tracións dignas do texto:
un produto no que algún
dos nosos habelenciosos
ilustradores, que no país
habelos hainos, nos inven-
tase os mapas, a xeografía
e as personaxes para delei-
te dos nosos sentidos. Nin
tampouco se pode ocultar
a idoneidade da historia
para se achegar a outras
formas creativas como o
cómic ou o cine. Sería de-

sexable que este uni-
verso polo que o
autor “ferrolea”
non fine nesta
obra senón que
lle dea pé a novas
creacións.

Como xa mante-
ñen algúns ilustres
lectores, como Xa-
bier Docampo, a
Viaxe a Libunca é
un libro que non os
ha deixar indiferen-
tes, abofé que non.
E aínda que ganas
non faltan, non
desvelaremos o fei-
tío do final por
aquilo de manter o
segredo, mais, sobre
todo, por lle sermos
fieis á vedoira de
Valverde.

YÁÑEZ,
ANTONIO: Viaxe a

Libunca; Ed. Galaxia;
Vigo, 2007, 116 páxinas.

